ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

N -   Ն
ՀՀ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՕԳՈՍՏՈՍԻ 17-Ի N988-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ

Հայաստանի Հանրապետության կառավարությունը որոշում   է.

1. ՀՀ կառավարության 2017 թվականի օգոստոսի 17-ի «Հայաստանի Հանրապետության կառավարության 2005 թվականի դեկտեմբերի 29-ի N2329-Ն որոշման մեջ լրացումներ և փոփոխություններ կատարելու մասին» N988-Ն որոշման (այսուհետ` Որոշում) մեջ կատարել հետևյալ փոփոխությունը`

1) Որոշման 3-րդ կետը շարադրել հետևյալ խմբագրությամբ.
«3. Հայաստանի Հանրապետության տնտեսական զարգացման և ներդրումների նախարարին` Հայաստանի Հանրապետության կառավարությանն առընթեր Հայաստանի Հանրապետության ոստիկանության պետի հետ համատեղ մինչև 2018 թվականի հուլիսի 1-ը մշակել և ՀՀ կառավարություն ներկայացնել սույն որոշման կիրարկումն ապահովող ստանդարտներում անհրաժեշտ լրացումները և փոփոխությունները, այդ թվում` հատուկ ձայնային ազդանշան արձակելու սարքավորումների համար ձայնային ազդանշանի նմուշներ սահմանելու մասով:»  

2. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:
ՀԻՄՆԱՎՈՐՈՒՄ

«ՀՀ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՕԳՈՍՏՈՍԻ 17-Ի N988-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ՄԱՍԻՆ

Համաձայն ՀՀ կառավարության 2017 թվականի օգոստոսի 17-ի N988-Ն որոշման 3-րդ կետի` «Օպերատիվ ծառայությունների ավտոմոբիլներ, ավտոբուսներ և մոտոցիկլետներ. Գունագծապատկերներ, ճանաչման նշաններ, մակագրություններ, լուսային և ձայնային հատուկ ազդանշաններ. Ընդհանուր պահանջներ» ՀՍՏ 185-2006 ստանդարտում փոփոխություններ կատարելու համար անհրաժեշտ է ստանդարտի նախագիծը (այսուհետ` Նախագիծ) մշակել շահագրգիռ մարմինների համապատասխան մասնագետներից կազմված աշխատանքային խմբի միջոցով (Ստանդարտացման մասին ՀՀ օրենքի 12-րդ հոդվածի 3-րդ մաս):

Ազգային ստանդարտների մշակումը ներառում է հետևյալ փուլերը`

· ստանդարտի նախագծի և (կամ) մշակման առաջարկի ներկայացում Ստանդարտացման ազգային մարմին.

· ստանդարտի մշակման գործընթացի կազմակերպում տեխնիկական հանձնաժողովի կամ աշխատանքային խմբի միջոցով.

· նախագծի առաջին խմբագրության մշակում և դրա հրապարակային քննարկում.

· ազգային ստանդարտի նախագծի երկրորդ խմբագրության հրապարակային քննարկում.

· ստանդարտի վերջնական նախագծի ընդունում տեխնիկական հանձնաժողովի (աշխատանքային խմբի) կողմից.

· Ստանդարտացման ազգային մարմնի կողմից ստանդարտացման տեխնիկական խորհրդի եզրակացության հիման վրա ստանդարտի ընդունում և հրապարակում

Հաշվի առնելով վերոգրյալ փուլերը և այն հանգամանքը, որ համաձայն միջազգային և ազգային ստանդարտացման համակարգի պահանջների` շահագրգիռ կազմակերպությունների առաջարկություններն ու դիտողությունները Նախագծի վերաբերյալ ներկայացվում է հրապարակային քննարկման դնելու օրվանից 60 օրվա ընթացքում, ապա Նախագիծը գործողության մեջ կդրվի ոչ պակաս 5-6 ամիս հետո:

Վերոգրյալ ստանդարտը նախատեսվում է մշակել 2018 թվականի առաջին կիսամյակում «Ստանդարտների մշակման ծառայություններ» ծրագրի շրջանակներում: 
ՀՀ ՏՆՏԵՍԱԿԱՆ ԶԱՐԳԱՑՄԱՆ 

ԵՎ ՆԵՐԴՐՈՒՄՆԵՐԻ ՆԱԽԱՐԱՐ                              ՍՈՒՐԵՆ ԿԱՐԱՅԱՆ

ՏԵՂԵԿԱՆՔ

«ՀՀ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՕԳՈՍՏՈՍԻ 17-Ի  N988-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՄԲ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ  ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
«Հայաստանի Հանրապետության կառավարության 2017 թվականի օգոստոսի 17-ի N988-Ն որոշման մեջ փոփոխություն կատարելու մասին» ՀՀ կառավարության որոշման ընդունմամբ պետական բյուջեում ծախսերի և եկամուտների էական ավելացում կամ նվազեցում չի նախատեսվում:

ՏԵՂԵԿԱՆՔ
 «ՀՀ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՕԳՈՍՏՈՍԻ 17-Ի N988-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ՄԱՍԻՆ
«Հայաստանի Հանրապետության կառավարության 2017 թվականի օգոստոսի 17-ի N988-Ն որոշման մեջ փոփոխություն կատարելու մասին» ՀՀ կառավարության որոշման ընդունմամբ այլ իրավական ակտերում փոփոխություններ և լրացումներ կատարելու անհրաժեշտություն չի առաջանա:
ԱՄՓՈՓԱԹԵՐԹ

«ՀՀ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՕԳՈՍՏՈՍԻ 17-Ի N988-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	հ/հ
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	1.
	ՀՀ ԿԱ ոստիկանություն 
N01.4/5224-17 առ 05.12.2017 թ. 


	ՀՀ կառավարության որոշման նախագծի 3-րդ կետը շարադրել հետևյալ խմբագրությամբ. «3. Հայաստանի Հանրապետության տնտեսական զարգացման և ներդրումների նախարարին` Հայաստանի Հանրապետության կառավարությանն առընթեր Հայաստանի Հանրապետության ոստիկանության ներկայացուցիչների ներգրավմամբ ստեղծել աշխատանքային խումբ և մինչև 2018 թվականի հուլիսի 1-ը մշակել ու ՀՀ կառավարություն ներկայացնել սույն որոշման կիրարկումն ապահովող ստանդարտներում անհրաժեշտ լրացումները և փոփոխությունները, այդ թվում` հատուկ ձայնային ազդանշան արձակելու սարքավորումների համար ձայնային ազդանշանի նմուշներ սահմանելու մասով:»
	Ընդունվել է:
	Կատարվել է փոփոխություն:

	2.
	
ՀՀ արդարադատության նախարարություն

N02/14/22282-17 առ 12.12.2017թ.


	«ՀՀ կառավարության 2017 թվականի օգոստոսի 17-ի թիվ 988-Ն որոշման մեջ փոփոխություն կատարելու մասին» ՀՀ կառավարության որոշման նախագիծը համապատասխանում է ՀՀ օրենսդրությանը:
	
	

	
	
	
	
	


Կատարող` Որակի ենթակառուցվածքների զարգացման վարչություն

Արաքս Կուրղինյան
011 597166

